
ᑭᒡᒐᖅᑐᐃᔨ ᓱᕈᓯᕐᓄᑦ, ᒪᒃᑯᒃᑐᓄᓪᓗ 

 
 

I. ᐱᔪᓐᓇᖅᑎᑦᓯᔪᖅ ᐱᖁᔭᖅ, ᐱᔾᔪᑎᖏᑦ ᐊᒻᒪ ᐱᓕᕆᐊᒃᓴᕆᑎᑕᐅᔪᑦ 

  

ᑖᓐᓇ ᐃᓂᐊ ᑭᒡᒐᖅᑐᐃᔨᐅᑉ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᐋᖅᑭᒃᑕᐅᓯᒪᔪᖅ ᒪᓕᒃᑐᒍ ᑖᓐᓇ 

ᓈᓴᐅᑎᓕᒃ 2 ᑕᒡᕙᓂ ᑭᒡᒐᖅᑐᐃᓂᕐᒧᑦ ᓱᕈᓯᕐᓂᒃ, ᒪᒃᑯᒃᑐᓂᓪᓗ  ᐱᖁᔭᖅ.  ᑖᓐᓇ ᑭᒡᒐᖅᑐᐃᔨ 

ᐱᓕᕆᐊᒃᓴᖃᖅᑎᑕᐅᔪᖅ ᐊᔾᔨᒌᓐᖏᑦᑐᓂᒃ ᐊᑖᒍᑦ ᑖᑦᓱᒪ ᐱᖁᔭᐅᑉ. 

 

ᑖᒃᑯᐊ ᑭᒡᒐᖅᑐᐃᓂᕐᒧᑦ ᓱᕈᓯᕐᓂᒃ, ᒪᒃᑯᒃᑐᓂᓪᓗ  ᐱᖁᔭᑦ ᐊᖏᕈᑕᐅᓚᐅᖅᑐᑦ ᓯᑎᐱᕆ 17, 

2013.  ᐅᐃᒍᐊᓂ 4(1) (b)  ᐱᖁᔭᕐᓂ ᓱᓕ ᐊᑐᓕᖅᑎᑕᐅᓯᒪᓐᖏᑦᑐᑦ. 

 

ᑖᒃᑯᐊ ᐱᖁᔭᐃᑦ ᐱᑕᖃᖅᑎᑦᓯᔪᑦ ᑖᓐᓇ ᐱᔾᔪᑎᖃᓗᐊᕐᓂᖓᓂᒃ ᑭᒡᒐᖅᑐᐃᔨ ᓱᕈᓯᕐᓄᑦ, 

ᒪᒃᑯᒃᑐᓄᓪᓗ ᐃᑲᔪᖅᑐᐃᔨᐅᓂᐊᕐᓗᓂ ᐱᔪᓐᓇᐅᑎᖏᓐᓄᑦ ᐊᒻᒪ ᐃᓚᐅᕝᕕᒋᔪᒪᔭᖏᓐᓄᑦ ᓱᕈᓰᑦ, 

ᒪᒃᑯᒃᑐᓄᓪᓗ ᐊᒻᒪ ᐃᑲᔪᕐᓗᒋᑦ ᒪᓕᒐᓕᐅᕐᕕᒃ ᐊᒻᒪ ᓄᓇᕗᑦ ᒐᕙᒪᖏᑦ ᑕᒪᒃᑯᓄᖓ 

ᑭᓐᖒᒪᒋᕙᐅᔪᓄᑦ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᒪᓕᒃᑕᐅᖁᓪᓗᒋᑦ. 

 

ᑖᓐᓇ ᐱᖁᔭᖅ ᓇᓗᓇᐃᔭᐃᓯᒪᔪᖅ ᖃᑦᓯᐅᓂᖏᓐᓂᒃ ᒪᓕᒐᑎᒎᖅᑐᑦ ᐱᓕᕆᐊᒃᓴᖏᑦ ᑖᑦᓱᒪ 

ᑭᒡᒐᖅᑐᐃᔨ ᓱᕈᓯᕐᓄᑦ, ᒪᒃᑯᒃᑐᓄᓪᓗ.  ᑕᒪᒃᑯᐊ ᐱᓕᕆᐊᒃᓴᑦ ᐃᓚᖃᖅᑐᑦ ᐃᒪᓐᓇ: 

 

 ᑕᒪᒃᑯᐊ ᐱᔪᓐᓇᐅᑎᖏᑦ ᐊᒻᒪ ᐃᓚᐅᕝᕕᒋᔪᒪᔭᖏᑦ ᓱᕈᓰᑦ, ᒪᒃᑯᒃᑐᓄᓪᓗ ᐊᑐᓃᖅᑐᑦ, 

ᑲᑎᒪᔪᓪᓘᓐᓃᑦ ᓴᐳᔾᔭᐅᓯᒪᖁᓪᓗᒋᑦ ᐊᒻᒪ ᖁᒡᕙᕆᐊᖅᑕᐅᖁᓪᓗᒋᑦ ᐊᒻᒪ ᐃᓱᒪᒋᔭᖏᑦ 

ᑐᓴᖅᑕᐅᔪᓐᓇᖁᓪᓗᒋᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᔪᓐᓇᖁᓪᓗᒋᑦ ᐊᒃᑐᖅᑕᐅᔪᑎᒋᓂᐊᖅᑕᖏᑦ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪ ᑎᒃᑯᐊᖅᑕᐅᓯᒪᔪᓄᑦ ᐱᔪᓐᓇᐅᑎᖃᖅᑎᑕᐅᔪᓄᑦ;  

 

 ᑕᒪᒃᑯᐊ ᓱᕈᓰᑦ, ᒪᒃᑯᒃᑐᓄᓪᓗ ᐊᑐᕈᓐᓇᖅᑎᑕᐅᖁᓪᓗᒋᑦ ᐱᔨᑦᓯᕋᐅᑎᖏᓐᓂᒃ ᒐᕙᒪᒃᑯᑦ 

ᐱᓕᕆᕕᖏᑦᑕ ᐊᒻᒪ ᑎᒃᑯᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᐊᒻᒪ ᑕᒪᒃᑯᐊ ᐃᓱᒫᓘᑎᖃᕐᕕᖏᑦ 

ᐱᔨᑦᓯᕋᐅᑎᓂ ᐱᓕᕆᐊᖑᑦᓯᐊᖅᐸᒡᓗᑎᒃ;  

 

 ᑐᓴᐅᒪᖃᑎᒌᒃᑎᑦᑎᔨᐅᓗᓂ ᐊᒻᒪ ᑐᑭᓯᐊᒪᑎᑦᓯᐊᕐᓗᒋᑦ ᑕᒪᒃᑯᐊ ᓱᕈᓰᑦ, ᒪᒃᑯᒃᑐᓄᓪᓗ ᐊᒻᒪ 

ᐃᓚᒋᔭᖏᑦ ᐊᒻᒪ ᑕᒪᒃᑯᐊ ᐱᑕᖃᖅᑎᑦᓯᔩᑦ ᐱᔨᑦᓯᕋᐅᑎᓂᒃ;  

 

 ᑐᓴᖅᑎᖃᑦᑕᕐᓗᒋᑦ ᑕᖅᑲᒃᑯᐊ ᐱᔾᔪᑎᒋᓗᒋᑦ ᐱᔪᓐᓇᐅᑎᖏᑦ ᐊᒻᒪ ᐃᓚᐅᕝᕕᒋᔪᒪᔭᖏᑦ ᓱᕈᓰᑦ, 

ᒪᒃᑯᒃᑐᓄᓪᓗ ᐊᒻᒪ ᐱᓕᕆᐊᖏᓐᓂᒃ ᑭᒡᒐᖅᑐᐃᔨᒋᔭᐅᔫᑉ; 

 

 ᐅᖃᐅᔾᔨᒋᐊᖅᑎᐅᓗᓂ ᐊᒻᒪ ᐊᑐᓕᖁᔭᓕᐅᖅᑎᐅᓗᓂ ᒐᕙᒪᒃᑯᑦ ᐱᓕᕆᕕᖏᓐᓅᖅᑐᒃᓴᓂᒃ 

ᐊᒻᒪ ᑎᒃᑯᐊᖅᑕᐅᓯᒪᔪᓄᑦ ᐱᔪᓐᓇᐅᑎᖃᖅᑐᓄᑦ ᐱᔾᔪᑎᒋᓪᓗᒋᑦ ᐊᑑᑎᖃᑦᓯᐊᕐᓂᖏᑦ, 

ᑭᐅᔪᓐᓇᕐᓂᖏᑦ ᐊᒻᒪ ᐊᑑᑎᖃᕐᓂᖏᓐᓂᒃ ᑖᒃᑯᐊ ᐱᖁᔭᐃᑦ ᐊᒻᒪ ᐊᑐᐊᒐᐃᑦ ᑐᕌᖓᔪᑦ ᓱᕈᓰᑦ, 

ᒪᒃᑯᒃᑐᓄᓪᓗ; ᐊᒻᒪ 

 ᐅᖃᐅᔾᔨᒋᐊᖅᑎᐅᓗᓂ ᐊᒻᒪ ᐊᑐᓕᖁᔭᓕᐅᖅᑎᐅᓗᓂ ᒐᕙᒪᒃᑯᑦ ᐱᓕᕆᕕᖏᓐᓅᖅᑐᒃᓴᓂᒃ 

ᐊᒻᒪ ᑎᒃᑯᐊᖅᑕᐅᓯᒪᔪᓄᑦ ᐱᔪᓐᓇᐅᑎᖃᖅᑐᓄᑦ ᐱᔾᔪᑎᒋᓪᓗᒋᑦ ᒪᓂᒪᓂᖏᑦ, 

ᐊᑑᑎᖃᑦᓯᐊᕐᓂᖏᑦ ᐱᓕᕆᐊᑦ ᐊᒻᒪ ᐱᔨᑦᓯᕋᐅᑏᑦ ᑐᕌᖓᔪᑦ ᓱᕈᓯᕐᓄᑦ, ᒪᒃᑯᒃᑐᓄᓪᓗ. 

 

 

 

II.    ᓵᑕᒃᓴᐅᓂᖓ ᒪᓕᒐᓕᒐᓕᐅᕐᕕᖕᒧᑦ ᐊᒻᒪ ᒪᓕᒐᑎᒍᑦ ᐅᓂᒃᑲᓕᐅᖃᑦᑕᕆᐊᖃᕐᓂᖅ 

 

ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ, ᒪᒃᑯᒃᑐᓄᓪᓗ ᑎᒃᑯᐊᖅᑕᐅᕙᒃᑐᖅ ᓄᓇᕗᑦ ᑲᒥᓯᓇᖓᓐᓄᑦ 

ᐊᑐᖁᔭᓕᐅᓚᐅᖅᑎᓪᓗᒍ ᒪᓕᒐᓕᐅᕐᕕᒃ ᑕᓪᓕᒪᓄᑦ ᐊᕐᕌᒍᓄᑦ ᐊᓪᓚᒡᕕᖕᒦᓐᓂᐊᕐᓗᓂ.  ᑕᓐᓇ 

ᑭᒡᒐᖅᑐᐃᔨ ᑎᒃᑯᐊᖅᑕᐅᒃᑲᓐᓂᕈᓐᓇᖅᑐᖅ ᐊᑕᐅᓯᒃᑲᓐᓂᕐᒥᑦ ᑕᓪᓕᒪᓄᑦ ᐊᕐᕌᒍᓄᑦ 

ᐃᓕᓯᒪᓂᐊᕐᓗᓂ . 

 

ᑖᒃᑯᐊ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᓕᐅᕐᕕᖕᒧᑦ ᐊᖏᕈᑎᖃᖅᐸᒃᑐᑦ 

ᐊᑭᓕᖅᑐᖅᑕᐅᔾᔪᑎᖏᓐᓂᒃ ᐊᒻᒪ ᑮᓇᐅᔭᖅᑑᑎᒃᓴᖏᓐᓂᒃ ᐃᓘᓐᓇᑎᒃ ᑎᒃᑯᐊᖅᓯᒪᔭᖏᓐᓄᑦ 

ᒪᓕᒐᓕᐅᕐᕕᐅᑉ.  ᖃᖓᐅᓕᕌᖓᑦ, ᑖᒃᑯᐊ ᑲᑎᒪᔨᓕᕆᔩᑦ ᓴᖅᑭᑎᑦᓯᔪᓐᓇᖅᑐᑦ ᑎᓕᐅᕆᔾᔪᑎᓂᒃ 

ᐱᔾᔪᑎᒋᓗᒋᑦ ᐊᐅᓚᓂᖏᓐᓂᒃ ᐊᓪᓚᒡᕕᖏᑦᑕ ᑎᒃᑯᐊᖅᑕᐅᓯᒪᔪᑦ ᓲᕐᓗ ᐱᔾᔪᑎᖃᖅᑐᖅ ᑮᓇᐅᔭᓂᒃ 

ᐊᐅᓚᑦᓯᓂᖅ ᐊᒻᒪ ᐃᖅᑲᓇᐃᔭᖅᑎᓂᒃ ᐊᐅᓚᑦᓯᓂᖅ, ᑳᓐᑐᕌᒃᑎᑦᓯᓂᕐᒧᑦ ᐊᒻᒪ ᓂᐅᕕᕐᓂᕐᒧᑦ. 

 

ᐊᑖᒍᑦ ᓈᓴᐅᑎᓕᐅᑉ 35 ᑕᒡᕙᓂ ᑭᒡᒐᖅᑐᐃᓂᕐᒧᑦ ᓱᕈᓯᕐᓂᒃ ᐊᒻᒪ ᒪᒃᑯᒃᑐᓂᒃ ᐱᖁᔭᖅ, ᑖᓐᓇ 

ᑭᒡᒐᖅᑐᐃᔨ ᐸᕐᓇᒋᐊᖃᖅᑎᑕᐅᔪᖅ ᐊᒻᒪ ᑐᓂᓯᒋᐊᖃᖅᑎᑕᐅᓪᓗᓂ ᐅᖃᖅᑎᐊᓐᓄᑦ 

ᒪᓕᒐᓕᐅᕐᕕᐅᑉ ᐊᕐᕌᒍᑕᒫᑦ ᐅᓂᒃᑳᖅᓯᒪᔪᓂᒃ  ᐱᓪᓗᒋᑦ ᐱᓕᕆᐊᕆᓚᐅᖅᑕᖏᑦ ᐊᓪᓚᒡᕕᐊᑕ ᐊᒻᒪ 

ᐱᓕᕆᐊᕆᓂᐊᖅᑕᖏᑦ ᑭᒡᒐᖅᑐᐃᔨᐅᑉ ᐊᕐᕌᒎᓂᐊᖅᑐᒥ.  ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᑎᑕᐅᕙᒃᑐᑦ ᒪᓕᒐᓕᐅᕐᕕᖕᒥ.  

 

ᑖᓐᓇ ᑭᒡᒐᖅᑐᐃᔨ ᓂᕆᐅᒋᔭᐅᕗᖅ ᓯᕗᕌᓅᕐᓂᐊᕐᓂᖓᓄᑦ ᑲᑎᒪᔨᕋᓛᖏᑦᑕ ᒪᓕᒐᓕᐅᕐᕕᐅᑉ 

ᐅᓂᒃᑲᐅᓯᖃᕆᐊᖅᑐᕐᓗᓂ ᐅᕝᕙᓘᓐᓃᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ ᒪᓕᒡᓗᒋᑦ 

ᐅᓂᒃᑳᕆᐊᖃᕐᓂᕐᒧᑦ ᐊᑐᖅᑕᐅᕙᒃᑐᑦ ᐊᓯᖏᓐᓄᑦ ᐃᖕᒥᒃᑰᖅᑐᓄᑦ ᑎᒃᑯᐊᖅᑕᐅᓯᒪᔪᓄᑦ 

ᒪᓕᒐᓕᐅᕐᕕᖕᒧᑦ ᐃᓚᐅᓪᓗᓂ ᑭᒡᓕᓯᓂᐊᖅᑎ, ᐅᖃᐅᓯᓕᕆᓂᕐᒧᑦ ᑲᒥᓯᓇ ᐊᒻᒪ 

ᑐᓴᖃᑦᑕᐅᑎᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ. 

 

 

III. ᓇᓗᓇᐃᔭᖅᓯᒪᔪᑦ ᓵᑕᒃᓴᐅᔾᔪᑏᑦ 

 

ᒪᑯᐊ ᑎᑎᕋᖅᓯᒪᔪᑦ ᑭᒡᒐᖅᑐᐃᖏᑦᑐᑦ ᑎᑎᕋᖅᓯᒪᔪᑯᑖᓂᒃ  ᐱᓕᕆᐊᒃᓴᖏᓐᓂᒃ ᑖᑦᓱᒪ 

ᑭᒡᒐᖅᑐᐃᔨᐅᑉ ᓱᕈᓯᕐᓂᑦ, ᒪᒃᑯᒃᑐᓂᓪᓗ.  ᐃᒪᐃᑦᑐᑦ, ᑕᒪᒃᑯᐊ ᓵᑕᒃᓴᐅᔾᔪᑕᐅᒋᐊᓖᑦ 

ᖃᐅᔨᔾᔪᑕᐅᒍᓐᓇᖅᑐᑦ ᖃᓄᑎᒋ ᐱᓕᕆᑦᓯᐊᕐᓂᖓᓄᑦ ᖃᐅᔨᒋᐊᕈᑕᐅᓗᑎᒃ 

ᓯᕗᒻᒧᐊᑦᓯᐊᖅᓯᒪᖁᓪᓗᒋᑦ ᐊᓪᓚᒡᕕᖕᓂᑦ-ᑎᒍᒥᐊᖅᑏᑦ.  

ᑕᒪᒃᑯᐊ ᐱᔪᓐᓇᐅᑎᖃᕐᓂᕐᒧᑦ ᓇᓗᓇᐃᔭᖅᑕᐅᔪᑦ  ᐱᓕᕆᐊᒃᓴᓄᑦ, ᑲᒪᒋᒋᐊᖃᖅᑐᓄᑦ ᐊᒻᒪ  

ᒪᓕᒐᑎᒍᑦ ᐊᑐᕆᐊᓖᑦ ᐃᓂᖓᓄᑦ ᑭᒡᒐᖅᑐᐃᔨᐅᑉ ᓱᕈᓯᕐᓂᑦ, ᒪᒃᑯᒃᑐᓂᓪᓗ ᑕᑯᔭᐅᔪᓐᓇᖅᑐᑦ 

ᑕᒡᕙᓂ ᑭᒡᒐᖅᑐᐃᓂᖅ ᓱᕈᓯᕐᓂᒃ, ᒪᒃᑯᒃᑐᓂᓪᓗ ᐱᖁᔭᖓᓂ. 

 

ᒪᓕᒐᑎᒎᖅᑐᑦ ᐱᓕᕆᐊᒃᓴᑦ 

 

 ᑎᒍᓯᕙᒡᓗᓂ ᐊᒻᒪ ᕿᒥᕐᕈᕙᒡᓗᓂ ᓴᖅᑭᑦᑐᓂᒃ ᐱᔾᔪᑎᖃᖅᑐᓂᒃ ᐱᔨᑦᓯᕋᐅᑎᖏᓐᓂᒃ 

ᓇᓪᓕᐊᑐᐃᓐᓇᖅ ᒐᕙᒪᒃᑯᑦ ᐱᓕᕆᕕᖏᑦᑕ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔫᑉ 

ᐱᔪᓐᓇᐅᑎᖃᖅᑑᑉ  ᐱᔾᔪᑎᖃᖅᑎᓪᓗᒋᑦ ᓇᓪᓕᐊᓐᓂᑐᐃᓐᓇᖅ ᓱᕈᓯᕐᓂᒃ, ᒪᒃᑯᒃᑐᓂᓪᓘᓐᓃᑦ 

ᐅᕝᕙᓘᓐᓃᑦ ᓇᓪᓕᐊᑐᐃᓐᓇᐃᑦ ᑲᑎᒪᔪᖅᑦ ᓱᕈᓰᑦ, ᒪᒃᑯᒃᑐᓪᓘᓐᓃᑦ ᓴᖅᑭᑎᑕᐅᔪᑦ ᑕᒡᕗᖓ 

ᑭᒡᒐᖅᑐᐃᔨᒧᑦ ᓇᑭᓐᖔᕋᓗᐊᖅᐸᑕ ᐊᒻᒪ ᓇᑭᑦ ᐅᖃᐅᔾᔭᐅᒐᓗᐊᕈᓂ ᐊᒻᒪ ᐃᑲᔪᖅᑐᐃᔨᐅᓗᓂ 

ᓱᕈᓯᕐᓂᑦ, ᒪᒃᑯᒃᑐᓂᒃ, ᑲᑎᒪᔪᓂᓪᓘᓐᓃᑦ; 

 

 ᕿᒥᕐᕈᓗᒋᑦ ᓇᓪᓕᐊᑐᐃᓐᓇᐃᑦ ᐱᓕᕆᐊᒃᓴᑦ  ᐱᔾᔪᑎᖃᖅᑐᑦ ᑐᖁᓂᕐᒥᑦ ᐅᕝᕙᓘᓐᓃᑦ 

ᐊᓐᓂᖅᑎᑕᐅᓂᖏᓐᓂᒃ ᓱᕈᓰᑦ, ᒪᒃᑯᒃᑐᓪᓘᓐᓃᑦ1; 

 

 ᐋᖅᑭᒃᓱᐃᒐᓱᐊᖃᑦᑕᕐᓗᓂ ᐅᕝᕙᓘᓐᓃᑦ ᐊᑐᕐᓗᓂ ᐊᓯᖏᓐᓂᒃ ᐃᑲᔪᖅᑎᒌᒍᑕᐅᔪᓂᒃ ᒪᓕᒡᓗᒋᑦ 

ᐃᓄᐃᑦ ᐃᓕᖅᑯᓯᖏᑦ ᐊᒻᒪ ᐃᓄᐃᑦ ᐃᓅᓯᕐᓄᑦ ᐅᒃᐱᕆᔭᖏᑦ ᐃᑲᔫᑎᖁᓪᓗᒋᑦ 

ᐋᖅᑭᒃᑕᐅᒐᓱᐊᕐᓂᖏᓐᓄᑦ ᓇᓪᓕᐊᑐᐃᓐᓇᖅ ᐊᖏᖃᑎᒌᒍᑕᐅᓐᖏᑦᑐᑦ ᐱᔾᔪᑎᒋᓪᓗᒋᑦ 

ᐱᔨᑦᓯᕋᐅᑎᖏᑦ ᓇᓪᓕᐊᑐᐃᓐᓇᖅ ᒐᕙᒪᒃᑯᑦ  ᐱᓕᕆᕕᖏᑦᑕ ᐅᕝᕙᓘᓐᓃᑦ ᑎᒃᑯᖅᑕᐅᓯᒪᔪᖅ 

ᐱᔪᓐᓇᐅᑎᖃᖅᑐᖅ ᐊᖏᖃᑎᒌᒍᑕᐅᔪᓐᓇᐃᓪᓕᔪᖅ ᐱᔾᔪᑎᖃᖅᐸᑦ ᓇᓪᓕᐊᓐᓂᑐᐃᓐᓇᖅ 

ᓱᕈᓯᕐᒥᑦ, ᒪᒃᑯᒃᑐᒥᓪᓘᓐᓃᑦ ᐅᕝᕙᓘᓐᓃᑦ ᑲᑎᖕᒪᔪᓂᒃ ᓱᕈᓯᕐᓂᑦ, ᒪᒃᑯᒃᑐᓂᓪᓘᓐᓃᑦ; 

 

 ᐃᓚᐅᓗᑎᒃ ᑕᖅᑲᒃᑯᓇᓂ ᐃᑲᔪᖅᑎᐅᒐᓱᐊᖅᑐᓂᒃ ᐊᒪ ᐃᓕᓐᓂᐊᖅᑐᓕᕆᔪᓂᒃ ᐱᔾᔪᑎᒋᓪᓗᒋᑦ 

ᐊᒃᑑᑕᐅᔪᑦ ᓱᕈᓯᕐᓄᑦ, ᒪᒃᑯᒃᑐᓪᓘᓐᓃ ᐊᒻᒪ ᑖᑦᓱᒪ ᐱᓕᕆᐊᖓ ᑭᒡᒐᖅᑐᐃᔨᐅᑉ ᐊᒻᒪ 

ᓴᖅᑭᑎᖃᑦᑕᕐᓗᒋᑦ ᐅᔾᔨᕈᓱᓕᕈᑎᒃᓴᑦ ᐊᒻᒪ ᑐᑭᓯᐅᒪᔾᔪᑎᒃᓴᑦ ᑖᒃᑯᓇᓂ ᓄᓇᕐᔪᐊᓂ 

ᑲᑎᒪᔨᕐᔪᐊᑦ ᐱᔪᓐᓇᐅᑎᖏᓐᓄᑦ ᓱᕈᓰᑦ; 

 

 ᖃᐅᔨᓴᐃᓐᓇᕐᓗᓂ ᐱᖁᔭᕐᓂᒃ, ᐱᓕᕆᐊᓂᒃ, ᐊᑐᐊᒐᕐᓂᒃ ᐊᒻᒪ ᐱᔨᑦᓯᕋᐅᑎᖏᓐᓂᒃ ᒐᕙᒪᒃᑯᑦ 

ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔫᑉ ᐱᔪᓐᓇᐅᑎᖃᖅᑑᑉ ᐱᖁᔭᐅᑎᓪᓗᒋᑦ, ᐱᓕᕆᐊᑎᑦ, 

ᐱᔨᑦᓯᕋᐅᑏᑦ, ᐊᒻᒪ ᐊᑐᐊᒐᓪᓗ ᑐᕌᖓᔪᑦ ᓱᕈᓯᕐᓄᑦ, ᒪᒃᑯᒃᑐᓄᓪᓗ;  

 

 ᓇᐅᑦᓯᖅᑐᕐᓗᒋᑦ ᑐᒃᓯᕋᐅᑏᑦ, ᐊᑐᖅᑕᐅᓂᖏᑦ ᐊᒻᒪ ᐃᓚᓕᐅᑎᔭᐅᓂᖏᑦ ᐃᓄᐃᑦ 

ᐃᖅᑯᓯᖏᓐᓅᖓᔪᑦ ᐊᒻᒪ ᐃᓄᐃᑦ ᐃᓅᓯᒃᑯᑦ ᐅᒃᐱᕆᔭᖏᑦ ᐱᖁᔭᑎᒍᑦ,  ᐱᓕᕆᐊᑎᒍᑦ, 

ᐊᑐᐊᒐᖅᑎᒍᑦ ᐊᒻᒪ ᐱᔨᑦᓯᕋᐅᑎᖏᑎᒍᑦ ᒐᕙᒪᒃᑯᑦ ᐱᓕᕆᕕᖏᑦᑕ ᐅᕝᕙᓘᓐᓃᑦ 

ᑎᒃᑯᐊᖅᑕᐅᓯᒪᔪᖅ ᐱᔪᓐᓇᐅᑎᖃᖅᑎᑕᐅᔪᑦ ᐱᖁᔭᑎᒎᖅᑎᓪᓗᒋᑦ, ᐱᓕᕆᐊᑦ, ᐱᔨᑦᓯᕋᐅᑏᑦ 

ᐊᒻᒪ ᐊᑐᐊᒐᐃᑦ ᐱᔾᔪᑎᖃᖅᑐᑦ ᓱᕈᓯᕐᓂᑦ, ᒪᒃᑯᒃᑐᓂᓪᓗ. 

 

                                            
1 ᐱᒋᐊᖅᑐᒍ ᔮᓐᓄᐊᕆ 1, 2019, ᑖᓐᓇ ᒪᓕᒐᒃᓴᖅ ᓱᓕ ᒪᓕᒐᕈᖅᓯᒪᓐᖏᑦᑐᖅ. 



4 
 

 ᖃᐅᔨᓴᕈᑎᖃᖃᑦᑕᕐᓗᓂ ᐱᔾᔪᑎᖃᖅᑐᓂᒃ ᖁᒡᕙᕆᐊᕈᑎᒃᓴᓂᒃ ᐱᔪᓐᓇᐅᑎᖏᓐᓂᒃ ᐊᒻᒪ 

ᐃᓚᐅᕝᕕᒃᓴᖏᓐᓂᒃ ᓱᕈᓰᑦ, ᒪᒃᑯᒃᑐᓪᓗ; 

 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᑐᖅᑕᐅᓂᐊᖅᑐᑦ ᐱᔾᔪᑎᖃᖅᑐᑦ ᖃᓄᑎᒋ ᐱᓕᕆᑦᓯᐊᓂᖓ 

ᑭᒡᒐᖅᑐᐃᔨᐅᑉ ᐱᓕᕆᐊᖏᓐᓂ ᐊᒻᒪ ᐊᑐᕐᓗᒋᑦ ᑭᒡᒐᖅᑐᐃᔨᐅᑉ ᐱᔪᓐᓇᑎᑖᖏᑦ ᐊᑖᒍᑦ 

ᐱᖁᔭᐃᑦ; ᐊᒻᒪ 

 

 ᑎᑎᕋᖅᓯᒪᔪᑎᒍᑦ ᐊᖏᖃᑎᒌᒍᑎᖃᕐᓗᑎᒃ ᐱᖃᑎᒋᓗᒋᑦ ᐊᓯᖏᑦ ᑭᒡᒐᖅᑐᐃᔨᐅᔪᑦ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂ ᐊᒻᒪ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ, ᐱᓕᕆᐊᖃᖅᑐᓂᒃ 

ᐊᔾᔨᐸᓗᖏᓐᓂᒃᒪ ᓱᕈᓯᓕᕆᔾᔪᑏ, ᒪᒃᑯᒃᑐᓕᕆᔾᔪᑏᓪᓗ ᖃᓄᐃᔾᔪᑎᖏᓐᓂᒃ ᓄᓇᕗᑦ 

ᓱᕈᓯᖏᓐᓄᑦ, ᒪᒃᑯᒃᑐᖏᓐᓄᓪᓗ ᐊᑐᖅᑎᑕᐅᔪᑦ ᐱᔨᑦᓯᕋᐅᑎᓂᒃ ᑕᒪᒃᑯᐊ ᑲᓇᑕᐅᑉ, 

ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᓐᓂ ᐅᕝᕙᓘᓐᓃᑦ ᓱᕈᓰᑦ, ᒪᒃᑯᒃᑐᓪᓗ ᐃᑲᔪᖅᑕᐅᔪᑦ 

ᐱᔨᑦᓯᕋᐅᑎᑖᖅᐸᒃᑐᑦ ᐊᕕᒃᑐᖅᓯᒪᓂᐊᓂ ᓄᓇᕗᑦ;   

 

ᐊᐅᓚᑦᓯᓂᖅ ᐊᒻᒪ ᐊᓪᓚᒡᕕᓕᕆᓂᕐᒧᑦ ᐊᐅᓚᔾᔪᑏᑦ 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᐅᔾᔨᖅᑐᑦᓯᐊᕆᐊᖃᕐᓂᖓᓄᑦ 

ᐊᐅᓚᑕᐅᓂᖏᓐᓄᑦ ᐊᓪᓚᒡᕕᐅᑉ ᑮᓇᐅᔭᓕᕆᔾᔪᑎᖏᑦ ᐊᒻᒪ ᐃᖅᑲᓇᐃᔭᖅᑐᑎᓕᕆᔾᔪᑎᖏᑦ 

ᒪᓕᑦᓯᐊᖁᓪᓗᒋᑦ ᐊᑐᕆᐊᖃᖅᑐᓂᒃ ᒪᓕᒐᑎᒎᖅᑐᓂᒃ, ᐃᓚᐅᓗᑎᒃ ᒪᑯᐊ ᑮᓇᐅᔭᓕᕆᓂᖅ 

ᐊᐅᓚᑕᐅᓂᖓᓄᑦ ᐱᖁᔭᑦ, ᒐᕙᒪᒃᑯᑦ ᑳᓐᑐᕌᒃᑎᑦᓯᓂᕐᒧᑦ ᒪᓕᒋᐊᖃᖅᑎᑕᖏᑦ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᑦ. 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪ 

ᑐᓂᔭᐅᓂᖏᓐᓄᑦ ᐊᓪᓚᒡᕕᐅᑉ ᐊᕐᕌᒍᑕᒫᑦ ᑮᓇᐅᔭᖅᑑᑎᒃᓴᖏᓐᓂᒃ ᐊᒻᒪ ᐱᓕᕆᐊᒃᓴᓄᑦ 

ᐸᕐᓇᐅᑎᓂᒃ ᑐᓂᒋᐊᖃᖅᑕᖏᑦ ᑲᑎᒪᔨᓕᕆᔨᖏᓐᓄᑦ ᓄᓇᕗᑦ ᒪᓕᒐᓕᐅᕐᕕᐊᑕ 

ᐃᓱᒪᒃᓴᖅᓯᐅᕈᑕᐅᔪᒃᓴᐅᑎᓪᓗ ᒋᑦ ᐊᒻᒪ ᐊᖏᕈᑕᐅᔪᒃᓴᐅᓗᑎᒃ.  ᑖᓐᓇ ᑖᓐᓇ ᑭᒡᒐᖅᑐᐃᔨ 

ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᑕᒪᒃᑯᐊ ᐃᓗᓕᖏᑦ ᐊᕐᕌᒍᑕᒫᑦ ᐱᓕᕆᐊᒃᓴᑦ ᒪᓕᑦᓯᐊᕐᒪᖔᑕ 

ᐅᕝᕙᓘᓐᓃᑦ ᐅᖓᑖᓅᕈᑎᖕᒪᖔᑕ ᐊᑐᖅᑕᐅᒋᐊᖃᖅᑎᑕᐅᔪᑦ ᐱᖁᔭᑎᒍᑦ ᐊᒻᒪ 

ᓇᓪᓕᐊᓐᓂᑐᐃᓐᓇᖅ ᒪᓕᒋᐊᖃᖅᑎᑕᐅᔪᓂᒃ ᓴᖅᑭᓯᒪᔭᖏᓐᓂᒃ ᑲᑎᒪᔨᓕᕆᔨᑦ ᑲᑎᒪᔨᖏᑦᑕ, 

ᐃᓚᐅᓗᑎᒃ ᑭᓯᐊᓂ ᐃᓱᒋᓐᖏᓪᓗᒋᑦ: 

 

o ᐅᓂᒃᑳᖅᓯᒪᑦᓯᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᓪᓚᒡᕕᐅᑉ ᐊᐅᓚᔾᔪᑎᖏᓐᓂᒃ, ᒪᓕᒐᑎᒍᑦ 

ᒪᓕᒋᐊᖃᖅᑕᖏᓐᓂᒃ ᐊᒻᒪ ᓇᓗᓇᐃᔭᕐᓗᒋᑦ ᐊᒃᓱᕈᕐᓇᖅᑐᑦ 

 

o ᐅᓂᒃᑳᖅᓯᒪᑦᓯᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᓪᓚᒡᕕᐅᑉ ᑐᕌᒐᖏᑦ ᐊᒻᒪ ᑎᑭᒍᒪᔭᖏᑦ 

ᐊᒡᖏᖅᑐᒧᑦ ᐊᕐᕌᒎᓂᐊᖅᑐᒧᑦ; 

 

o ᐅᓂᒃᑳᖅᓯᒪᑦᓯᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᓪᓚᒡᕕᐅᑉ ᐸᕐᓇᐅᑎᖏᑦ ᑎᑭᒍᑎᒃᓴᖏᑦ 

ᑐᕌᒐᕐᒥᓄᑦ ᐊᒻᒪ ᑎᑭᒐᓱᐊᖅᑕᒥᓄᑦ; ᐊᒻᒪ 

o ᐅᓂᒃᑳᖅᓯᒪᑦᓯᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᓪᓚᒡᕕᐅᑉ ᑮᓇᐅᔭᖅᑑᑎᒃᓴᕆᒍᒪᔭᖏᑦ, 

ᐃᓚᐅᓗᑎᒃ ᓇᓪᓕᐊᑐᐃᓐᓇᖅ ᑐᒃᓯᕋᐅᑕᐅᔪᖅ ᖁᒡᕙᕆᐊᕈᑎᒃᓴᑦ ᐃᑲᔫᑎᓄᑦ. 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪ 

ᑐᓂᔭᐅᓂᖏᓐᓄᑦ ᐊᓪᓚᒡᕕᐅᑉ ᒪᓕᒐᑎᒍᑦ-ᐊᑐ ᕆᐊᖃᖅᑕᖏᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ 

ᒪᓕᒐᓕᐅᕐᕕᖕᒧᑦ ᐊᒻᒪ ᓯᕗᕌᓂ ᐊᑐᖅᑕᐅᔪᑦ ᑲᑎᒪᔨᕋᓛᖏᑦᑕ ᒪᓕᒐᓕᐅᕐᕕᐅᑉ 

ᐅᖃᐅᓯᖃᕐᓂᐊᕐᓗᓂ ᐃᓗᓕᖏᓐᓂᒃ.  ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ 

ᐃᓗᓕᖏᓐᓄᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᖁᓪᓗᒋᑦ ᐊᒻᒪ ᐅᖓᑕᐅᔾᔨᖕᒪᖔᑕ 

ᐊᑐᕆᐊᖃᖅᑕᖏᑦᑕ ᐋᖅᑭᒃᑕᐅᓯᒪᔪᑦ ᒪᓕᒐᑎᒍᑦ ᐊᒻᒪ ᓇᓪᓕᐊᑐᐃᓐᓇᕐᓄᑦ 

ᒪᓕᒋᐊᖃᖅᑎᑕᐅᔪᓄᑦ  ᓴᖅᑭᑎᑕᐅᓯᒪᔪᑦ ᒪᓕᒐᓕᕆᔩᑦ ᑲᑎᒪᔨᖏᓐᓄᑦ, ᐃᓚᐅᓗᑎᒃ ᑭᓯᐊᓂ 

ᐃᓱᒋᓐᖏᓪᓗᒋᑦ: 

 

o ᐊᓪᓚᒡᕕᐅᑉ ᐊᒻᒪ ᓴᖅᑭᑎᑕᖏᑦ ᐱᓕᕆᐊᒥᑎᒍᑦ ᑭᒡᒐᖅᑐᐃᔨᐅᓪᓗᓂ ᓱᕈᓯᕐᓄᑦ, 

ᒪᒃᑯᒃᑐᓄᓪᓗ ᐊᕐᕌᒎᓚᐅᖅᑐᒥ, ᐃᓚᐅᓗᑎᒃ ᖃᓄᐃᓕᖓᓂᖏᑦ ᖃᐅᔨᓴᕈᑕᐅᓯᒪᔪᑦ 

ᐱᓕᕆᐊᕆᓯᒪᔭᖏᑦ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓄᓪᓗ: 

 

o  ᐅᓂᒃᑳᖅᓯᒪᔪᓂᒃ  ᐱᓕᕆᔾᔪᑎᕕᓂᖏᑦ ᑮᓇᐅᔭᕈᑎᓄᑦ ᑖᑦᓱᒪ ᐊᓪᓚᒡᕕᐅᑉ 

ᐊᕐᕌᒎᓚᐅᖅᑐᒥ; ᐊᒻᒪ 

 

o ᐅᓂᒃᑳᖅᓯᒪᔪᓂᒃ  ᐱᓕᕆᐊᕕᓂᖏᓐᓂᒃ ᐊᓪᓚᒡᕕᐅᑉ ᓯᕗᒻᒧᐊᑦᓯᐊᖅᓯᒪᔪᑦ ᒪᓕᒃᑐᑦ 

ᑐᕌᒐᐅᔪᓂᒃ ᐊᒻᒪ ᑎᑭᑕᐅᒍᒪᔪᓂᒃ ᑕᒡᕙᓂ ᐊᕐᕌᒍᑕᒫᑦ ᐱᓕᕆᐊᒃᓴᓄᑦ ᐸᕐᓇᐅᑎᓂ 

ᐊᕐᕌᒎᓚᐅᖅᑐᒥ. 

 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᓯᕗᓕᖅᑎᐅᒋᐊᖃᕐᓂᕐᒥᓄᑦ 

ᐃᖅᑲᓇᐃᔭᖅᑎᖏᓐᓄᑦ ᐊᓪᓚᒡᕕᐅᑉ ᐃᑲᔪᖅᓱᐃᔪᓂᒃ ᐱᓕᕆᐊᒃᓴᕆᑎᑕᐅᔪᖤᒃ ᐊᓪᓚᒡᕕᖕᒧᑦ; 

ᐊᒻᒪ 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᕿᒥᕐᕈᔭᕆᐊᖃᕐᓂᖓᓄᑦ ᐃᖅᑲᓇᐃᔭᖅᑏᑦ 

ᐱᓕᕆᑦᓯᐊᕐᒪᖔᑕ ᐊᒻᒪ ᐋᖅᑭᒃᓯᕙᒡᓗᓂ ᐃᓂᖅᑎᕆᔾᔪᑕᐅᒋᐊᓕᖕᓅᖓᔪᓂᒃ. 

 

 

 

ᑕᖅᑲᒃᑯᓄᖓ ᑐᒃᑭᓯᒋᐊᖅᑎᑦᓯᖃᑦᑕᕐᓂᕐᒧᑦ ᐱᓕᕆᐊᑦ 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ; ᓵᑕᒃᓴᐅᔪᖅ ᑖᓐᓇ ᐊᓪᓚᒡᕕᒃ ᐋᖅᑭᒃᓱᐃᓗᓂ ᐊᒻᒪ 

ᑐᓂᐅᖅᑲᐃᖃᑦᑕᕆᐊᖃᕐᓂᖓᓄᑦ ᑐᑭᓯᒋᐊᕈᑎᒃᓴᓂᒃ ᑕᖅᑲᒃᑯᓄᖓ ᐃᓄᖕᓄᑦ ᐱᔾᔪᑎᒋᓗᒋᑦ 

ᐱᓕᕆᐊᖏᑦ ᐊᒻᒪ ᑲᒪᒋᔭᖏᑦ ᐊᓪᓚᒡᕕᐅᑉ; ᐊᒻᒪ 

 

 ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓄᓪᓗ; ᓵᑕᒃᓴᐅᔪᖅ ᑖᓐᓇ ᐊᓪᓚᒡᕕᐅᑉ 

ᐋᖅᑭᐅᒪᑎᑦᓯᒋᐊᖃᕐᓂᖓᓂᒃ ᐅᓪᓗᒥᒨᖓᔪᓂᒃ ᐃᑭᐊᖅᑭᕕᖕᒥᑦ ᐃᓗᓕᖃᕐᓗᓂ 

ᑐᑭᓯᒋᐊᕈᑎᒃᓴᓂᒃ ᓲᕐᓗ ᐊᕐᕋᒍᑕᒫᖅᓯᐅᑏᑦ ᐅᓂᒃᑳᖏᑦ ᑖᑦᓱᒪ ᑖᓐᓇ ᑭᒡᒐᖅᑐᐃᔨ ᓱᕈᓰᑦ, 

ᒪᒃᑯᒃᑐᓪᓗ,  ᓈᒻᒪᒃᑐᓂᒃ ᑕᑕᑎᕆᐊᓕᖕᓂᑦ ᐊᑐᖅᑕᐅᔪᓂᒃ ᑕᖅᑲᒃᑯᓄᖓ ᐊᒻᒪ ᐊᓯᖏᑦ 

ᑐᑭᓯᒋᐊᕈᑎᒃᓴᑦ ᐱᔾᔪᑎᒋᓗᒍ ᐱᓕᕆᐊᖏᑦ ᐊᓪᓚᒡᕕᐅᑉ. 

 

ᓇᓗᓇᐃᖅᓯᒪᑦᓯᐊᖁᓪᓗᒍ, ᐱᒻᒪᕆᐅᕗᖅ ᐅᔾᔨᕆᒋᐊᓕᒃ ᑖᓐᓇ ᑖᓐᓇ ᑭᒡᒐᖅᑐᐃᔨ ᓱᕈᓰᑦ, 

ᒪᒃᑯᒃᑐᓪᓗ ᓇᓪᓕᐊᓐᓂᑐᐃᓐᓇᖅ  ᐱᔪᓐᓇᐅᑎᖃᓐᖏᑦᑐᖅ ᐊᑖᒍᑦ ᓄᓇᕗᒥ ᓱᕈᓯᓕᕆᓂᕐᒧᑦ ᐊᒻᒪ 

ᐃᓚᒌᓄᑦ ᐱᔨᑦᓯᕋᕐᓂᕐᒧᑦ ᐱᖁᔭᑎᒍᑦ.  ᑖᓐᓇ ᐊᓪᓚᒡᕕᖕᒥᑦ-ᑎᒍᒥᐊᖅᑎ ᐱᔪᓐᓇᐅᑎᖃᓐᖏᑦᑐᖅ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒥᑦ ᓱᕈᓯᕐᒥᑦ ᓴᐳᔾᔭᐅᓯᒪᒋᐊᖃᖅᑐᒥᒃ ᐅᕝᕙᓘᓐᓃᑦ ᑖᓐᓇ ᑭᒡᒐᖅᑐᖅᑎ 

ᐱᔪᓐᓇᐅᑎᖃᓐᖏᑦᑐᖅ ᐊᖅᓵᖅᓯᓂᕐᒧᑦ ᓱᕈᓯᕐᓂᑦ ᐅᕝᕙᓘᓐᓃᑦ ᑎᒍᒥᐊᕐᓂᕐᒥᑦ ᓱᕈᓯᕐᒥᑦ 

ᐸᖅᑭᔭᐅᔪᒥᒃ. 

 

ᓇᓗᓇᐃᖅᓯᒪᑦᓯᐊᖁᓪᓗᒍ, ᐱᒻᒪᕆᐅᕗᖅ ᐅᔾᔨᕆᒋᐊᓕᒃ ᑖᓐᓇ ᑖᓐᓇ ᑭᒡᒐᖅᑐᐃᔨ ᓱᕈᓰᑦ, 

ᒪᒃᑯᒃᑐᓪᓗ ᒪᓕᒐᓕᕆᔨᐅᔭᕆᐊᖃᓐᖏᑦᑐᖅ ᓇᓪᓕᐊᓐᓄᑐᐃᓐᓇᖅ ᐃᓄᖕᒧᑦ. 

 

ᓇᓗᓇᐃᖅᓯᒪᑦᓯᐊᖁᓪᓗᒍ, ᐱᒻᒪᕆᐅᕗᖅ ᐅᔾᔨᕆᒋᐊᓕᒃ ᑖᓐᓇ ᑖᓐᓇ ᑭᒡᒐᖅᑐᐃᔨ ᓱᕈᓰᑦ, 

ᒪᒃᑯᒃᑐᓪᓗ ᖃᐅᔨᓴᕈᑎᖃᕆᐊᖃᓐᖏᑦᑐᖅ ᐅᕝᕙᓘᓐᓃᑦ ᕿᒥᕐᕈᓗᓂ ᐃᓚᒌᖕᓅᖅᑐᑦ 

ᐃᓚᒌᖕᓂᖏᓐᓄᑦ ᐊᒻᒪ/ᐅᕝᕙᓘᓐᓃᑦ ᐊᖓᔪᖅᑳᓄᑦ ᐃᓱᒪᓕᐅᕈᑕᐅᔪᓂᒃ. 

 

 

IV. ᑮᓇᐅᔭᖅᑑᑎᒃᓴᑦ 

 

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᖏᑦ ᒪᓕᒐᓕᐅᕐᕕᖕᒧᑦ ᐊᖏᖅᑎᐅᔪᑦ ᐊᑭᓕᖅᑐᖅᑕᐅᔾᔪᑎᓂᒃ ᐊᒻᒪ 

ᑮᓇᐅᔭᖅᑑᑎᒃᓴᖏᓐᓂᒃ ᐃᖕᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ.  ᖃᖓᐅᓕᕌᖓᑦ 

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᖏᑦ ᓴᖅᑭᑎᑦᓯᔪᓐᓇᖅᑐᑦ ᑐᑭᒧᐊᒍᑎᒃᓴᓂᒃ ᐱᔾᔪᑎᒋᓗᒋᑦ 

ᐊᐅᓚᔾᔪᑎᖏᑦ ᐊᓪᓚᒡᕕᖏᑦᑕ ᐃᖕᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ ᐱᔾᔪᑎᒋᓗᒋᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᓯᔾᔪᑎᓂᒃ, ᐃᖅᑲᓇᐃᔭᖅᑎᓂᒃ ᐊᐅᓚᑦᓯᔾᔪᑎᓄᑦ, ᑳᓐᑐᕌᒃᑎᑦᓯᓂᕐᒧᑦ ᐊᒻᒪ ᓂᐅᕕᕐᓂᕐᒧᑦ. 

 

ᑮᓇᐅᔭᓕᕆᓂᖅ, ᐃᖅᑲᓇᐃᔭᖅᑐᓕᕆᓂᕐᓗ 

 

2018-2019 ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ (O&M) ᑮᓇᐅᔭᖅᑑᑎᒃᓴᑦ: $2,130,000. 

 

ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ ᐱᔪᓐᓇᐅᑎᖃᖅᑐᖅ ᐃᖅᑲᓇᐃᔭᖅᑎᑖᕈᓐᓇᕐᓗᓂ 

ᐅᓪᓗᓕᒫᖅᑕᖅᑐᓂᒃ ᐊᒻᒪ ᐃᖅᑲᓇᐃᔭᑲᐃᓐᓇᖅᑐᒃᓴᓂᒃ ᐊᒻᒪ ᐃᓚᐅᑎᑦᓯᔪᓐᓇᕐᓗᓂ ᒪᓕᒐᓕᕆᔨᒥᒃ, 

ᖃᐅᔨᒪᔨᑕᕐᓂᒃ ᐊᒻᒪ ᐊᓯᖏᓐᓂᒃ ᐃᓄᖕᓂᑦ ᐱᓕᕆᐊᖃᕐᓂᐊᖅᑐᓂᒃ ᐊᐅᓚᓂᖓᓂᒃ ᐊᓪᓚᒡᕕᐅᑉ.  

ᐃᖅᑲᓇᐃᔭᖅᑎᖏᑦ ᑖᑦᓱᒪ ᑭᒡᒐᖅᑐᐃᔨᐅᑉ ᓱᕈᓰᑦ, ᒪᒃᑯᒃᑐᓪᓗ ᐃᓚᐅᔪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ.  ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓕᖅᑯᓰᑦ ᐊᒻᒪ ᐊᑐᖅᑕᐅᕙᒃᑐᑦ ᒪᓕᒃᑐᒋᑦ 

ᐃᓘᓐᓇᑎᒃ ᐊᑐᖅᑐᑦ ᓄᓇᕗᑦ ᒐᕙᒪᖏᑦᑕ ᐱᔪᓐᓇᕐᕕᖃᕐᕕᖏᑦ, ᐃᓚᐅᓗᑎᒃ ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᑦ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒋᐊᓖᑦ. 

 V. ᐱᒻᒪᕆᐅᑎᑦᓯᓂᕐᒧᑦ ᐱᕙᓪᓕᐊᑎᑦᓯᔾᔪᑏᑦ ᐊᒻᒪ ᑲᑐᔾᔨᖃᑎᒌᖕᓂᖅ 

 

ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ ᐃᓚᒋᔭᐅᑦᓯᐊᕐᓂᐊᖅᑐᖅ ᑖᒃᑯᓄᖓ ᑲᓇᑕᒥ ᑲᑎᒪᔩᑦ 

ᐱᓪᓗᒋᑦ ᓱᕈᓯᕐᓂᑦ, ᒪᒃᑯᒃᑐᓂᓪᓗ ᐃᑲᔫᑎᓂᒃ ᐊᔭᐅᖅᑐᐃᔾᔪᑎᖃᕐᓂᕐᒧᑦ ᑲᑐᔾᔨᖃᑎᒌᑦ (CCCYA): 

 

http://www.cccya.ca/ 

 

ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ ᐃᓚᐅᖃᑦᑕᕐᓂᐊᖅᑐᖅ ᑲᑎᒪᔨᑦ ᐊᕐᕌᒍᑕᒫᑦ ᑲᑎᒪᓂᖏᓐᓄᑦ 

ᐊᖑᒻᒪᑎᖁᓪᓗᒋᑦ ᒫᓐᓇᐅᔪᖅ ᐱᕙᓪᓕᐊᑎᑕᐅᔪᓂᒃ ᐊᒻᒪ ᐱᐅᓂᖅᐹᓂᒃ ᐊᑐᖅᑕᐅᕙᒃᑐᓂᒃ 

ᐊᓯᖏᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ.  ᑖᓐᓇ ᑭᒡᒐᖅᑐᐃᔨ ᓱᕈᓰᑦ, ᒪᒃᑯᒃᑐᓪᓗ ᓂᕆᐅᒋᔭᐅᕗᖅ 

ᐊᓐᖑᒻᒪᑎᒐᓱᐊᕆᐊᖃᕐᓂᖓᓂᒃ ᒫᓐᓇᐅᔪᖅ ᐅᖃᓕᒫᖅᓯᒪᒋᐊᓕᖕᓂᑦ ᐱᔾᔪᑎᖃᖅᑐᓂᒃ ᓱᕈᓯᕐᓄᑦ, 

ᒪᒃᑯᒃᑐᓄᓪᓗ ᐱᕙᓪᓕᐊᑎᑦᓯᔾᔪᑏᑦ, ᖃᓄᐃᓐᖏᔾᔪᑎᒃᓴᑦ, ᐃᓕᓐᓂᐊᖅᑐᓕᕆᓂᖅ, 

ᓴᐃᒪᖃᑎᒌᒋᐊᖃᕐᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪ ᐃᓄᓕᕆᓂᕐᒥᑦ. 

 

 

VI. ᖃᓄᐃᓕᖓᓂᖏᑦ, ᒪᓕᒋᐊᓖᓪᓗ 

 

ᑖᓐᓇ ᑭᒡᒐᖅᑐᐃᔨ ᓱᕈᓯᕐᓂᑦ, ᒪᒃᑯᒃᑐᓂᓪᓗ ᑎᒃᑯᐊᖅᑕᐅᕙᒃᑐᖅ ᑲᒥᓯᓇᖓᓄᑦ ᓄᓇᕗᑦ 

ᐊᑐᓕᖁᔭᓕᐅᓚᐅᖅᑎᓪᓗᒍ ᒪᓕᒐᓕᐅᕐᕕᒃ ᑕᓪᓕᒪᓄᑦ ᐊᕐᕌᒍᓄᑦ ᐊᓪᓚᒡᕕᖕᒦᓐᓂᐊᖅᑎᓪᓗᒍ.  

ᑖᓐᓇ ᓄᓇᕗᑦ ᑲᒥᓯᓇᖓ, ᐊᑐᓕᖁᔨᑎᓪᓗᒍ ᒪᓕᒐᓕᐅᕐᕕᒃ, ᑭᓱᑐᐃᓐᓇᕐᒥᑦ  ᐱᔾᔪᑎᖃᕐᓗᑎᒃ 

ᐅᕝᕙᓘᓐᓃᑦ ᐊᔪᓕᖅᑎᑦᓯᔪᓐᓇᖅᑐᑦ, ᓄᖅᑲᖅᑎᑦᓯᔪᓐᓇᖅᑐᑦ ᐅᕝᕙᓘᓐᓃᑦ ᐲᕐᓗᒍ ᑖᓐᓇ 

ᑭᒡᒐᖅᑐᐃᔨᐅᔪᖅ. 

 

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᖏᑦ ᒪᓕᒐᓕᐅᕐᕕᖕᒧᑦ ᐊᖏᖅᑎᐅᔪᑦ ᐊᑭᓕᖅᑐᖅᑕᐅᔾᔪᑎᓂᒃ 

ᐃᓘᓐᓇᖏᓐᓄᑦ ᑎᒃᑯᐊᖅᑕᐅᓯᒪᔪᓄᑦ ᒪᓕᒐᓕᐅᕐᕕᖕᒧᑦ.  ᒪᓕᒡᓗᒍ ᓈᓴᐅᑎᓕᒃ 8 ᑕᒡᕙᓂ 

ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᐱᖁᔭᕐᓂ, ᑖᓐᓇ ᑭᒡᒐᖅᑐᐃᔨ ᐃᓚᓕᐅᑎᓯᒪᓐᖏᑦᑐᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᑭᓯᐊᓂ, ᑖᓐᓇ ᑭᒡᒐᖅᑐᐃᔨ ᐃᓱᒪᒋᔭᐅᔪᖅ ᐃᓚᒋᕙᐅᓂᖓᓄᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᔾᔪᑎᒋᓪᓗᒍ ᐊᑭᓕᖅᑐᖅᑕᐅᓂᖓ. 

 

 

ᐋᖅᑭᒃᓯᒪᑦᓯᐊᖅᑐᑦ ᐊᑭᓕᖅᑐᖅᑕᐅᔾᔪᑏᑦ ᑲᑎᖅᓱᖅᓯᒪᔪᑦ ᑐᓂᔭᐅᓯᒪᔪᑦ ᑕᓪᓕᒪᓄᑦ ᐊᕐᕌᒍᓄᑦ 

ᑎᒃᑯᐊᖅᑕᐅᓯᒪᔾᔪᑏᑦ.  ᑖᓐᓇ ᑭᒡᒐᖅᑐᐃᔨ ᐃᓱᒪᒋᔭᐅᓐᖏᒃᑲᓗᐊᖅᑎᓪᓗᒍ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓂᖓ ᑐᑭᖏᑎᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᓂ.  ᑖᒃᑯᐊ 

ᐊᑭᓕᖅᑐᖅᑕᐅᔾᔪᑏᑦ ᐊᒻᒪ ᐃᑲᔫᓯᐊᑦ ᑲᑎᓯᒪᔪᑦ ᐃᓂᖓᓄᑦ ᓇᓕᒧᒋᔭᖃᖅᑐᑦ ᐊᖓᔪᖅᑲᐅᑎᓄᑦ 

 ᐱᔭᐅᕙᒃᑐᓂᒃ ᐊᕕᒃᑐᖅᓯᒪᓂᐅᔪᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ.  ᑖᒃᑯᐊ ᐅᓂᒃᑳᖅᓯᒪᔪᑦ 

ᖃᓄᐃᓕᖓᔾᔪᑏᑦ ᐊᒻᒪ ᒪᓕᒋᐊᓖᑦ ᐃᖅᑲᓇᐃᔭᖅᑎᓄᑦ ᐊᒻᒪ ᑐᕌᖓᔪᑦ ᐃᑲᔫᓯᐊᑦ 

ᓇᓗᓇᐃᔭᖅᑕᐅᓯᒪᓂᐊᖅᑐᖅ ᑕᒡᕙᓂ ᑳᓐᑐᕌᒥ ᐃᖅᑲᓇᐃᔭᕐᓂᕐᒧᑦ. 

 

ᑖᓐᓇ ᑭᒡᒐᖅᑐᐃᔨ ᓱᕈᓯᕐᓂᑦ, ᒪᒃᑯᒃᑐᓂᓪᓗ ᐃᓂᖃᒻᒪᕆᖕᓂᐊᕐᓗᓂ ᐃᖃᓗᐃᑦ, ᓄᓇᕗᒥ.  ᑖᒃᑯᐊ 

ᑕᒡᕙᓂᑦᓴᐃᓐᓇᖅ ᐊᓪᓚᒡᕕᖃᖃᑎᖃᕐᓂᐊᖅᑐᖅ ᐊᓪᓚᒡᕕᐊᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ 

ᓄᓇᕗᒧᑦ.  ᑖᓐᓇ ᑭᒡᒐᖅᑐᐃᔨ ᓄᓇᖃᕆᐊᖃᖅᑎᑕᐅᔪᖅ ᐃᖃᓗᖕᓂ. 

http://www.cccya.ca/

VII. ᓇᓗᖅᑯᑎᓐᖏᓐᓂᖅ 

 

ᓈᓴᐅᑎᓕᒃ 6 ᑕᒡᕙᓂ ᑭᒡᒐᖅᑐᐃᔨ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᐱᖁᔭᐃᑦ ᐱᑕᖃᖅᑎᑦᓯᔪᑦ ᐃᒪᓐᓇ: 

 

ᑐᓐᖓᕕᒃᓴᑦ ᓂᕈᐊᖅᓯᕐᓂᕐᒧᑦ 

6. (1) ᐊᑐᓕᖁᔨᓚᐅᖅᑎᓐᓇᒋᑦ ᑎᒃᑯᐊᖅᓯᖁᔨᓂᕐᒥᑦ ᐃᓄᖕᒥᑦ ᑭᒡᒐᖅᑐᐃᔨᐅᓂᐊᖅᑐᒥᒃ, 

ᑖᓐᓇ ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᐱᔪᓐᓇᕐᓂᖏᓐᓂᒃ, 

ᐊᔪᓐᖏᓐᓂᖏᓐᓂᒃ ᐊᒻᒪ ᐱᓕᕆᐊᕆᓯᒪᔭᖏᓐᓂᒃ ᑖᑦᓱᒪ ᐃᓅᑉ, ᐃᓚᐅᓗᑎᒃ ᐃᒪᐃᓐᓂᖏᑦ 

 

(ᐃ) ᑐᑭᓯᐅᒪᓗᓂ ᐃᓄᐃᑦ ᐅᒃᐱᕆᔭᖏᓐᓂᒃ ᐃᓅᓯᕐᓅᖓᔪᓂᒃ, ᐃᓕᖅᑯᓯᖏᓐᓂᒃ, 

ᐃᐅᖃᐅᓯᖏᓐᓂᒃ, ᐱᖅᑯᓯᑐᖃᖏᓐᓂᒃ ᓱᓕᔪᕆᔭᖏᓐᓂᒃ ᐊᒻᒪ 

ᓇᑭᓐᖔᖅᓯᒪᓂᖏᓐᓂᒃ;  

(ᐅ) ᐱᓕᕆᐊᖅᑲᖅᓯᒪᓂᑰᓗᓂ ᓱᕈᓯᓕᕆᔾᔪᑎᓂᒃ, ᒪᒃᑯᒃᑐᓕᕆᔾᔪᑎᓂᒃ 

ᐱᕙᓪᓕᐊᑎᑦᓯᔾᔪᑎᓂᒃ, ᐃᓄᓕᕆᓂᕐᒥᑦ, ᐃᓕᓐᓂᐊᖅᑐᓕᕆᓂᕐᒥᑦ, 

ᓴᐃᒪᖃᑎᒌᒋᐊᖃᕐᓂᕐᒥᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᔪᓂᒃ; 

ᐊᒻᒪ  

(ᐊ) ᑐᑭᓯᐅᒪᓗᓂ ᐊᒻᒪ ᑭᐅᔪᓐᓇᕐᓗᓂ ᑭᓐᖒᒪᒋᔭᐅᔪᓄᑦ ᓱᕈᓯᕐᓄᑦ, ᒪᒃᑯᒃᑐᓄᓪᓗ 

ᓄᓇᕗᒥ. 

.  

 

ᑐᓐᖓᕕᐅᒃᑲᓐᓂᖅᑐᑦ 

(2) ᑖᒃᑯᐊ ᑲᑎᒪᔨᓕᕆᔩᑦ ᐋᖅᑭᒃᓯᔪᓐᓇᖅᑐᑦ ᖃᐅᔨᒪᓂᐅᒃᑲᓐᓂᕆᐊᓕᖕᓂᑦ ᐅᕝᕙᓘᓐᓃᑦ 

ᖃᐅᔨᒋᐊᕈᓐᓇᕐᓗᑎᒃ ᐃᓱᒪᒃᓴᖅᓯᐅᕈᑕᐅᒋᐊᓕᖕᓂᑦ ᑎᒃᑯᐊᖅᓯᓂᐊᕐᓗᓂ ᑭᒡᒐᖅᑐᖅᑎᒃᓴᒥᒃ.  

 

ᖄᖓᒍᑦ ᐊᔪᓐᖏᒋᐊᖃᖅᑕᖏᑕᓗ, ᖃᐅᔨᒪᒋᐅᖃᖅᑕᖏᑕᓗ  ᐱᓕᕆᐊᒧᑦ, ᑖᓐᓇ ᑭᒡᒐᖅᑐᐃᔨ 

ᓇᓗᓇᐃᖅᓯᒋᐊᓕᒃ ᐊᔪᓐᖏᓐᓂᕐᒥᓂᒃ ᓇᓕᒧᒌᒃᑎᑦᓯᔪᓐᓇᕐᓗᓂ ᐊᒻᒪ ᑐᕌᒐᖃᕐᓗᓂ ᐱᓕᕆᓂᕐᒧᑦ 

ᐱᓕᕆᓂᐊᕐᓗᓂ ᐊᓪᓚᒡᕕᖕᒥ ᐱᓕᕆᐊᒃᓴᓂᒃ ᑕᑯᒃᓴᐅᑎᑦᓯᓗᑎᒃ ᐃᓱᒪᓕᐅᕈᑎᖃᑦᓯᐊᕈᓐᓇᕐᓂᕐᒥᑦ, 

ᐃᓚᐃᓐᓇᖅᑕᐃᓕᓂᕐᒥᑦ, ᐅᒃᐱᕆᔭᐅᔪᓐᓇᕐᓂᕐᒥᒃ ᐊᒻᒪ ᐅᑕᖅᑭᒍᓐᓇᑦᓯᐊᕐᓂᕐᒥᓂᒃ.  

 

ᑖᓐᓇ ᑭᒡᒐᖅᑐᐃᔨ ᐱᓕᕆᔪᓐᓇᕆᐊᓕᒃ ᐃᖕᒥᓂᒃ ᐅᒃᐱᕆᑦᓯᐊᕐᓗᓂ ᑎᒃᑯᐊᖅᑕᐅᓯᒪᓪᓗᓂ ᓄᓇᕗᑦ 

ᒪᓕᒐᓕᐅᕐᕕᐊᓄᑦ. 

 

 

1.     ᐃᓕᑕᕆᔭᐅᔾᔪᑎᒋᓯᒪᔭᖏᑦ 

 

ᑖᓐᓇ ᑭᒡᒐᖅᑐᐃᔨ ᓱᕈᓯᕐᓂᑦ, ᒪᒃᑯᒃᑐᓂᓪᓗ ᖁᑦᓯᖕᓂᖅᓴᓂᒃ ᐃᓕᓐᓂᐊᖅᓯᒪᒋᐊᓕᒃ 

ᑕᒪᑐᒧᖓ ᐊᑑᑎᖃᖅᑐᓂᒃ ᓲᕐᓗ ᐃᓄᓕᕆᓂᖅ, ᒪᓕᒐᓕᕆᓂᖅ ᐅᕝᕙᓘᓐᓃᑦ 

ᐃᓕᓐᓂᐊᖅᑐᓕᕆᓂᖅ. 

2. ᖃᐅᔨᒪᓂᖏᑦ/ᐱᓕᕆᓯᒪᓂᖏᑦ ᐊᑐᖅᓯᒪᔭᖏᑦ 

 

 ᑐᑭᓯᐅᒪᓗᓂ ᐃᓄᐃᑦ ᐅᒃᐱᕆᔭᖏᓐᓂᒃ ᐃᓅᓯᕐᓅᖓᔪᓂᒃ, ᐃᓕᖅᑯᓯᖏᓐᓂᒃ, 

ᐃᐅᖃᐅᓯᖏᓐᓂᒃ, ᐱᖅᑯᓯᑐᖃᖏᓐᓂᒃ ᓱᓕᔪᕆᔭᖏᓐᓂᒃ ᐊᒻᒪ 

ᓇᑭᓐᖔᖅᓯᒪᓂᖏᓐᓂᒃ;  

 ᑐᑭᓯᐅᒪᓂᖃᕐᓗᓂ ᑲᓇᑕᒥ ᒪᓕᒐᓕᐅᕐᕖᑦ ᐊᐅᓚᔾᔪᓯᖏᓐᓂᒃ, ᑐᑭᓯᐅᒪᓂᖃᕐᓗᓂ 

ᐊᔾᔨᐅᖏᑦᑐᓂᒃ ᐃᓕᖅᑯᓯᖃᐅᕐᓂᕐᒥᑦ ᐊᒻᒪ ᐊᑐᖃᑦᑕᕐᓂᖏᓐᓂᒃ ᓄᓇᕗᑦ 

ᒪᓕᒐᓕᐅᕐᕕᐊ ᐊᒻᒪ ᐃᒃᐱᒋᑦᓯᐊᕐᓗᒋᑦ ᐃᓱᒪᒋᔭᐅᓂᖏᑦ ᒪᓕᒐᓕᐅᕐᕕᒃᑎᒍᑦ 

ᐱᔪᓐᓇᖅᑎᑕᐅᔪᑦ; 

 

 ᖃᐅᔨᒪᓗᓂ ᐊᐅᓚᑦᓯᓂᕐᒧᑦ ᒪᓕᒐᕐᓂᒃ, ᐃᓚᐅᓗᑎᒃ ᑖᒃᑯᐊ ᐊᑐᖅᑎᑕᐅᓂᖏᑦ 

ᑐᓐᖓᕕᐅᔪᑦ ᓴᐃᒪᖃᑎᒌᖕᓂᕐᒧᑦ ᕿᒥᕐᕈᓕᕌᖓᒥ ᐊᒻᒪ ᖃᐅᔨᓴᕈᑎᖃᓕᕌᖓᒥ; 

 

 ᐱᓕᕆᐊᖃᖅᓯᒪᓗᓂ  ᐱᓕᕆᖃᑎᖃᕐᓂᕐᒥᑦ ᓱᕈᓯᕐᓄᑦ ᐃᑲᔫᑎᓂᒃ ᐱᓕᕆᐊᓂᒃ ᐊᒻᒪ 

ᐱᔨᑦᓯᕋᐅᑎᓂᒃ ᓲᕐᓗ ᐱᕋᔭᒍᑕᐅᕙᒃᑐᑦ, ᐃᓄᓕᕆᓂᖅ, ᐃᓕᓐᓂᐊᖅᑐᓕᕆᓂᖅ 

ᐅᕝᕙᓘᓐᓃᑦ ᐃᓅᓯᕐᓄᑦ ᐃᑲᔪᖅᑐᐃᔨᐅᓂᕐᒥᑦ; ᐊᒻᒪ 

 

 ᐱᓕᕆᐊᖃᖅᓯᒪᓗᓂ ᑐᑭᓯᐅᒪᓂᕐᒥᑦ ᐊᒻᒪ ᑐᑭᑖᖅᑎᑦᓯᓂᕐᒥᑦ ᐱᖁᔭᓂᒃ 

ᐃᑲᔫᑕᐅᓂᐊᖅᑎᓪᓗᒋᑦ ᐃᑲᔪᖅᑕᐅᔪᓄᑦ ᐊᔾᔨᒌᓐᖏᑦᑐᓄᑦ. 

 

 

3. ᐊᔪᓐᖏᓐᓃᑦ ᐊᒻᒪ  ᐱᔪᓐᓇᕐᓃᑦ 

 

 ᐊᔪᓐᖏᑦᓯᐊᕐᓂᑦ ᑕᒪᒃᑮᖕᓂᑦ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ ᖃᓪᓗᓈᑎᑑᓂᕐᒥᑦ 

ᐃᑲᔫᑎᒻᒪᕆᒐᔭᖅᑐᑦ; 

 

 ᐊᑲᐅᓐᖏᓕᐅᕈᑕᐅᔪᓂᒃ-ᐋᖅᑭᒃᓱᐃᔪᓐᓇᕐᓗᓂ, ᐃᓚᐅᓗᑎᒃ ᑕᑯᒃᓴᐅᑎᑦᓯᔪᓐᓇᕐᓂᖅ 

ᐃᓚᐃᓐᓈᖅᑕᐃᓕᓂᕐᒥᑦ ᐊᒻᒪ ᐃᓚᐃᓐᓈᖅᑐᓂᒃ ᖃᐅᔨᓴᕈᑎᖃᕐᓂᕐᒥᑦ 

 

 ᕿᒥᕐᕈᓂᒃᑯᑦ ᖃᐅᔨᓴᕈᓐᓇᑦᓯᐊᕐᓗᓂ ᐊᒻᒪ ᐃᓱᒪᓕᐅᕈᑎᖃᕈᓐᓇᑦᓯᐊᕐᓗᓂ; 

 

 ᐊᖏᖃᑎᒌᒍᓐᓇᐃᓪᓕᔪᓂᒃ ᐊᖏᖃᑎᒌᒃᑎᑦᓯᒍᓐᓇᕐᓗᓂ ᐊᒻᒪ ᐊᖏᖃᑎᒌᒐᓱᐊᕐᓂᕐᒥᑦ 

ᖃᐅᔨᒪᓂᖃᕐᓗᓂ; 

 

 ᑎᑎᕋᕈᓐᓇᕐᓗᓂ, ᐃᓚᐅᓗᑎᒃ ᐋᖅᑭᒃᓱᐃᔪᓐᓇᕐᓂᖅ ᑐᑭᖃᖅᑐᓂᒃ ᐅᓂᒃᑳᓂᒃ ᐱᓪᓗᒋᑦ 

ᑐᑭᓯᔭᐅᔪᓐᓇᕐᓂᖏᑦ ᐊᔾᔨᒌᓐᖏᑦᑐᓄᑦ ᐅᖃᓕᒫᑎᓄᑦ; ᐊᒻᒪ 

 

 ᑮᓇᐅᔭᓕᕆᔪᓐᓇᑦᓯᐊᕐᓗᓂ ᐊᒻᒪ ᐃᖅᑲᓇᐃᔭᖅᑎᓂᒃ ᐊᐅᓚᑦᓯᔪᓐᓇᕐᓗᓂ, ᐃᓚᐅᓗᑎᒃ 

ᑲᔪᖏᓴᐃᓂᖅ ᐊᒻᒪ ᓯᕗᓕᖅᑎᐅᑦᓯᐊᕈᓐᓇᕐᓂᖅ ᑖᑦᓱᒥᖓᑦᓴᐃᓐᓇᖅ ᑐᕌᒐᖃᕐᓗᓂ. 


